
AN GHAEILGE MAR ÁBHAR GAIRMIÚIL SA CHÚRSA B.Oid.

Déantar staidéar agus iniúchadh sa chúrsa seo ar ghnéithe bunúsacha de theanga na Gaeilge.  Tá léachtóirí na Roinne ag súil le go gcabhróidh siad leis na mic léinn a gcuid cumais sa Ghaeilge scríofa agus labhartha a fheabhsú, chun gur fearr a bheidh siad in ann dul i mbun mhúineadh na Gaeilge sa tseomra ranga mar mhúinteoirí bunscoile.

Is trí mheán na Gaeilge a mhúintear an cúrsa agus a chuirtear i láthair é.  Ar na modhanna teagaisc a úsáidtear tá léachtaí, seimineáir, ranganna teagaisc, agus tionscnaimh thaighde.  Tugtar deiseanna do mhic léinn scríobh agus labhairt na Gaeilge a chleachtadh le barr feabhais a bhaint amach ó thaobh cruinnis, líofachta agus foclóra de, agus leagtar béim ar leith ar na scileanna teanga a bheadh riachtanach don mhúinteoir bunscoile.

CÚRSA NA CHÉAD BHLIANA

Déantar cúrsa léachtaí in aghaidh an tseimeastair agus seimineár seachtainiúil teanga a mhaireann ar feadh na bliana acadúla go léir.

Cúrsaí Léachtaí

SEIMEASTAR 1 [28/09/2009 - 16/12/2009]

GAE 101GG
An Ghaeilge Timpeall Orainn (Gearóidín Uí Laighléis) 

Dé Céadaoin, 11.10: Seomra D210
Ábhar an chúrsa: Pléifear staid reatha na Gaeilge agus a tábhacht i saol na tíre, sa chóras oideachais agus i dtaobh oiliúint na múinteoirí. Déanfar tagairt do na heagraíochtaí agus na hinstitiúidí atá ag obair ar leas na Gaeilge go náisiúnta agus go hidirnáisiúnta.

Téacs: Cuirfear ábhar léitheoireachta ar fáil i rith an chúrsa.
SEIMEASTAR 2 [25/01/2010 - 14/05/2010]
GAE 102GG
Litríocht na nÓg (Ríona Nic Congáil) 

Dé Céadaoin, 11.10: Seomra D210

Ábhar an chúrsa: Is cúrsa praiticiúil é seo a thabharfaidh léargas ar fhéidearthachtaí na litríochta do pháistí mar mhodh éifeachtach leis an nGaeilge a theagasc sa seomra ranga. Déanfar plé áirithe ar chúlra agus stair na litríochta do pháistí sa Ghaeilge le linn an chúrsa seo.

Téacs: 

Mary Arrigan: Mamó ag an Sorcas 

Peadar Ó Laoghaire: Séanna 
Colmán Ó Raghallaigh & Anne Marie Carroll: Rírá le Ruairí 

Colmán Ó Raghallaigh: Deirdre agus Mic Uisnigh
Seimineáir Theanga – Seisiún amháin sa tseachtain i rith na bliana go léir -  Seomraí Éagsúla

GAE 103GG
Labhairt agus Scríobh na Gaeilge

Ábhar an Chúrsa Teanga: Leagtar béim sa chúrsa seo ar scileanna praiticiúla gníomhacha na mac léinn a fhorbairt. Déantar cúram den stór focal agus den líofacht trí mheán na cainte, na léitheoireachta agus na scríbhneoireachta agus féachtar le bunchruinneas a bhaint amach.

Obair na Bliana: Seimineár amháin in aghaidh na seachtaine a bhíonn i gceist. Bíonn réiteach le déanamh ag na mic léinn faoina gcomhair sin agus iarrtar orthu obair scríofa nó eile a sholáthar in aghaidh na seachtaine agus páirt ghníomhach a ghlacadh i ngnó na seimineár.

Cuirtear béim ar leith ar labhairt na teanga sna seimineáir agus leantar cúrsa speisialta teagaisc a chuireann ar chumas mac léinn ábhair ar leith a phlé go saoráideach. Moltar go láidir do mhic léinn freisin a oiread Gaeilge agus is féidir a labhairt ar fud an Choláiste i gcaitheamh na bliana, úsáid a bhaint as an Seomra Caidrimh, páirt a ghlacadh in imeachtaí Gaeilge (istigh agus amuigh), éisteacht le Raidió na Gaeltachta, le Raidió na Life agus le cláir Ghaeilge RTÉ, féachaint ar an Nuacht agus ar chláir Ghaeilge eile ar TG4 agus ar RTÉ.

Téacs: Ciarán Mac Murchaidh, Cruinnscríobh na Gaeilge (Cois Life, 2006)
Téacsanna tagartha eile:

Tomás de Bhaldraithe: English-Irish Dictionary
Niall Ó Dónaill: Foclóir Gaeilge-Béarla
An Gúm: An Foclóir Beag
Dónall P. Ó Baoill: Cleachtaí Foghraíochta
SCRÚDÚ NA CHÉAD BHLIANA

Scrúdaítear ábhar na gcúrsaí GAE 101GG, GAE 102GG agus GAE 103GG ag deireadh an Dara Seimeastar ar pháipéar scrúdaithe (Páipéar 1: An Páipéar Teanga). Bíonn Scrúdú Cainte le déanamh freisin. Is go luath tar éis Saoire na Cásca a bheidh an Scrúdú Cainte ann.

Is mar seo a leanas a dháiltear na marcanna don Chúrsa trí chéile:

Páipéar 1: (Bealtaine 2009)

  750

Scrúdú Cainte: (Aibreán 2009)
  250
Mór-iomlán:

AN CÚRSA GAELTACHTA

Is cuid riachtanach d'oiliúint ghairmiúil na mac léinn B.Oid. an Cúrsa Gaeltachta a dhéantar ag deireadh na chéad bhliana.  Caitheann mic léinn trí seachtaine sa Ghaeltacht, áit a mbíonn deis acu a gcuid Gaeilge a chleachtadh i gceantar a bhfuil an teanga á labhairt go nádúrtha ag formhór mór an phobail ann.  Díríonn na ranganna teanga a chuirtear ar siúl mar chuid den Chúrsa Gaeltachta go speisialta ar riachtanais ábhar oidí agus is féidir le mic léinn dhíograiseacha an-leas go deo a bhaint freisin as gnéithe neamhfhoirmiúla an Chúrsa - na himeachtaí sóisialta agus spóirt, na turasanna, agus go háirithe na deiseanna teagmhála agus caidrimh le muintir an tí agus le muintir an cheantair. Ní mór do chuile mhac léinn a bheith i láthair ag an léacht ar An Ghaeilge Timpeall Orainn, ag 11.10, Dé Céadaoin, an 25 Samhain mar socrófar na Cúrsaí Gaeltachta an lá sin.

Tá an t-eolas sa leabhrán seo ann mar threoir do mhic léinn na chéad bhliana agus ní féidir glacadh leis mar chonradh idir an Coláiste agus mac léinn nó an tríú duine ar bith.

Tharlódh go ndéanfaí athruithe ar chúrsaí ó am go ham agus ba chóir do mhic léinn sa Chéad Bhliain an t-eolas a cheistiú má tá amhras ar bith orthu.

Tuilleadh eolais le fáil ó fhoireann Roinn na Gaeilge.

Is í Ríona Nic Congáil Stiúrthóir an Chúrsa agus ba chóir deacrachtaí agus fadhbanna a bhaineann leis an gcúrsa a phlé léise ar dtús.

R-phost: Riona.NicCongail@spd.dcu.ie
Oifig: E103

Fón: (01) 884 2302       

